
JALOLIDDIN RUMIY 
FIKRLARINING HOZIRGI 
YOSHLARGA TA’SIRI

Allayarov Doniyor Islom o‘g‘li
Ajiniyoz nomidagi NDPI tayanch doktoranti

Annotatsiya: Mazkur maqolada buyuk so‘fi mutafakkir Jaloliddin Rumiy fikrlarining zamonaviy yoshlar ongiga ta’siri 
tahlil qilinadi. Ayniqsa, uning ruhiy-axloqiy g‘oyalari, inson qalbi va ichki dunyosiga oid qarashlarining XXI asr yoshlari 
hayotidagi o‘rni yoritiladi. Maqolada Rumiy asarlarining bugungi axborot, raqobat va stress davrida yoshlar uchun qanday 
ma’naviy yo‘l ko‘rsatuvchi manba bo‘layotgani ochib beriladi.

Kalit so‘zlar: Jaloliddin Rumiy, yoshlar, ma’naviyat, ruhiy tarbiya, so‘fiylik, motivatsiya, ichki dunyo.
Abstract: This article analyzes the influence of the great Sufi thinker Jalaluddin Rumi’s ideas on the consciousness of 
modern youth. Special attention is given to his spiritual and moral concepts, as well as his views on the human soul and 
inner world, and their significance in the lives of 21st-century youth. The article reveals how Rumi’s works serve as a 
spiritual guide for young people in the current age of information, competition, and stress.

Key words: Jalaluddin Rumi, youth, spirituality, spiritual education, Sufism, motivation, inner world.
Аннотация: В данной статье анализируется влияние идей великого суфийского мыслителя Джалалиддина Руми 
на сознание современной молодежи. Особое внимание уделяется его духовно-нравственным взглядам, а также 
представлениям о человеческой душе и внутреннем мире, и их значению в жизни молодежи XXI века. В статье 
раскрывается, каким образом произведения Руми становятся духовным ориентиром для молодежи в эпоху 
информации, конкуренции и стресса.

Ключевые слова: Джалалиддин Руми, молодежь, духовность, духовное воспитание, суфизм, мотивация, вну-
тренний мир.

KIRISH
Jaloliddin Rumiy – dunyo tarixidagi eng ulug‘ ma’rifatparvar mutafakkirlardan biri bo‘lib, uning g‘oyalari va 

ijodi nafaqat Sharq, balki G‘arb jamiyatlarida ham chuqur ta’sir ko‘rsatgan. XII asrda yashab o‘tgan bu buyuk 
so‘fi mutafakkir asarlarida insonni, muhabbatni, ma’naviyatni asosiy o‘ringa qo‘yadi. Uning asarlari, xususan, 
Masnaviy Ma’naviy, bugungi kunda ham ko‘plab insonlar, xususan yoshlar qalbiga ruhiy oziqa bo‘lib xizmat 
qilmoqda.

Rumiyning salobati shundaki, u buyuk shoirlik maqomiga ega bo‘lib, turkiy olamga tanilgan. Islom dinining 
barcha oqimlari va boshqa dinlar uchun u yagona g‘oyani ilgari surib, unda Yaratganga bo‘lgan muhabbatni, 
uning kuchiga bo‘lgan e’tiqodni, niyat va ishlarning pokligini tarannum etgan. U shunday yozgan: “Yo‘llar turli 
bo‘lishi mumkin, ammo yakuniy maqsad yagona - Allohning oldiga borish”. U umrining oxirigacha Xudoning 
oldida barcha tengligini targ‘ibot qilgan.

Rumiyning “Bilim mohiyati” asari bu uslubda yozilgan tengi yo‘q kitob sanaladi. Uni Rumiy ruboiy emas, 
nasr uslubida yozgan. Kitobda so‘zlar bulbul og‘zidan chiqqani kabi erkin tuziladi. Unda barcha narsa erkin: qalb 
ham, fikrlar ham, jumlalar ham, holat ham. Rumiydan sakkiz asr o’tib, XX asr shoirlari oq she’r deb nomlanuvchi 
adabiy uslubdan foydalana boshlashdi. Bu uslubni hali XIII asrda Jaloliddin Rumiy ochib, o‘z ijodida foyda
langan edi.

O‘zining sevimli asarini u 15 yoshida yozgan. Unda yigirma besh ming olti yuz o‘n sakkiz bayt mavjud. 
Kitobni jahon adabiyoti shoh asari deb hisoblasak mubolag‘a bo‘lmaydi. Uni, shuningdek, “So‘fichilik qonunlari” 
deb ham atashadi. U vaqtlar insonlarning yerdagi yagona kelib chiqishi haqida gapirish jasorat hisoblangan.

Zamonaviy yoshlar turli ijtimoiy, ruhiy va psixologik muammolar bilan yuzma-yuz kelayotgan bir davrda, 
Jaloliddin Rumiy fikrlari ularga ma’naviy yo‘l ko‘rsatuvchi uchqun sifatida xizmat qilmoqda. Bizning bu maqola-
ning maqsadi – Rumiy g‘oyalarining hozirgi yosh avlodga qanday ta’sir qilayotganini aniqlash, tahlil qilish va 

ularning ijtimoiy ongda tutgan o‘rnini baholashdan iborat. Rumiy asarlarining markazida inson qalbi turadi. U 
insonni tanho jismiy mavjudot sifatida emas, balki ruhiy, ichki dunyosi chuqur bo‘lgan mavjudot sifatida ko‘radi. 
Uning eng mashhur g‘oyalaridan biri – “Ishq yo‘li”. Rumiy ishqni nafaqat shaxsiy tuyg‘u sifatida, balki ilohiy 
haqiqatga olib boruvchi yo‘l deb tushunadi.

“Ishq g‘am emas, balki g‘amdan ozodlikdir” – deydi u.

U insonni o‘zini anglashga, qalbini poklashga va ilohiy haqiqatga yetishishga da’vat etadi. Shu bilan birga, 
Rumiy g‘oyalarida sabr, kechirimlilik, ichki sokinlik, tafakkur va o‘z-o‘zini anglash kabi qadriyatlar asosiy o‘rinda 
turadi. Uning asarlari har bir insonning qalbida chuqur aks-sado beradi. Zamonaviy dunyoda yoshlar ko‘plab 
ijtimoiy bosimlar, raqobat, informatsion tashvish, ruhiy stress, yolg‘izlik kabi holatlarga duch kelishmoqda. 
Texnologik taraqqiyot, ijtimoiy tarmoqlarning kuchayishi, global madaniyat oqimi ularning ongida muayyan 
chalkashliklar keltirib chiqarmoqda. Ko‘pchilik yoshlar o‘z hayotining maqsadini yo‘qotgan, ruhiy bo‘shliqni 
sezayotgan, o‘zini topishga harakat qilayotgan holatda. Aynan shunday pallada, Rumiy asarlaridagi ruhiy oso
yishtalik, sabr, muhabbat, o‘z-o‘zini anglash kabi g‘oyalar ular uchun najot yo‘li bo‘lishi mumkin. Oxirgi yillarda 
yoshlar orasida so‘fiya falsafasiga qiziqish kuchayganini ko‘rish mumkin. Rumiy g‘oyalaridagi chuqur ruhiyat 
ularni o‘ziga jalb qilmoqda. Ayniqsa, quyidagi jihatlar diqqatga sazovor: 

Yoshlarga motivatsion ta’siri bo‘yicha Rumiy shunday deydi:

“Sen o‘zingdagi xazinalardan bexabarsan. O‘zingni qidira boshlagin!”

Bu kabi fikrlar yoshlarni o‘z kuchiga ishonishga undaydi. Rumiy hayotdagi sinovlarni sabr va tushunish 
bilan qarshi olishga chaqiradi. Bu esa yoshlarning ruhiy sog‘lig‘iga ijobiy ta’sir ko‘rsatadi. Rumiy asarlaridagi 
tafakkur va kontemplatsiya g‘oyalari meditatsiya bilan o‘xshash. Bugungi kunda bu amaliyotlar yoshlar orasida 
keng tarqalgan. Uning fikrlarida boshqalarning dardini his etish, rahm-shafqat, kechirish borasidagi da’vatlar 
yoshlar ongida ijtimoiy hamjihatlik va bag‘rikenglik tuyg‘ularini mustahkamlaydi.

Bugungi yoshlar ijtimoiy tarmoqlarda eng ko‘p vaqt o‘tkazadilar. Bu platformalarda Rumiydan olingan 
chuqur ma’nodagi iqtiboslar, jumlalar, video roliklar ko‘plab kuzatuvchilarga ega. Masalan, Instagram sahi-
falarida “rumiquotes”, Telegramdagi “Rumiy hikmatlari” kabi kanallar ko‘plab foydalanuvchilarni jalb qilmoqda 
va o‘ziga ta’sir qilgan fikrlarini shaxsiy profilida saqlab, kerak vaqtlarda foydalanmoqda. Bu esa Rumiy merosi
ning yangi avlodga yangicha tarzda yetkazilayotganidan dalolat. Ko‘plab yoshlar ushbu g‘oyalarni o‘z hayot 
falsafasiga aylantirmoqda.

XULOSA VA TAKLIFLAR
Mavlono Jaloliddin Rumiy asrlar davomida o‘zining ilohiy-falsafiy g‘oyalari bilan zamon va makonni zabt 

etgan mutafakkirdir. Bugungi kunda yoshlar uning g‘oyalaridan ruhiy madad, motivatsiya, ma’naviy orom olish-
moqda. Ularning ongida ijobiy o‘zgarishlar, chuqur fikrlash, hayotiy maqsadlarni anglash, sabrli va kechirimli 
bo‘lish kabi qadriyatlar shakllanmoqda. Bu esa Rumiy merosining nafaqat tarixiy, balki zamonaviy ahamiyatini 
ham tasdiqlaydi. Shu bois, uning fikrlarini yoshlarga chuqurroq tushuntirish, ta’lim tizimiga kiritish, mediata
shabbuslar orqali keng yoyish muhimdir. Rumiy – bu nafaqat tarix, balki bugun va kelajak uchun ham hayotiy 
manbadir.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

